
Дәріс тезистері

Ішкі бақылау 315 «Субъектіні және оның ортасын білу негізінде елеулі бұрмалаулардың тәуекелдігін анықтау мен бағалау» ХАС қарастырылған.
Ішкі бақылау – Қаржылық есептіліктің сенімділігіне, әрекеттердің тиімділігіне мен тиістілігіне, сонымен қоса қолданыстағы заңнама мен нормативтік актілерге сәйкестікке қатысты фирманың мақсаттарына жету бойынша ақпараттың дұрыстығын растау үшін басқару өкілеттігіне ие тұлғалар, басшылық пен басқа персонал қуаттайтын ішкі бақылау.
Бақылау ортасы келесі элементтерден тұрады:
Бақылау – басқару жүйесі негізгі функцияларының бірі және соңғысының оңтайлы қызмет атқаруын қамтамасыз ету мақсатымен басқарылатын жүйенің жай-күйін қадағалау негізінде жүзеге асырылады Бақылаудың мәліметтері негізінде жүйенің бейімделуі, яғни оңтайлы басқарушылық шешімдерді қабылдау жүзеге асырылады. Бақылауды жүзеге асыру кезінде нормалар мен ережелердің мүмкін болатын барлық бұзушылықтары мен сәйкессіздіктерін есепке алуға, іс-әрекеттер бағдарламасына түзетімдер енгізуге, алдын алумен айналысуға, еңбек дауларын, жанжалдарды, авариялар мен жазатайым оқиғаларды болғызбауға болады. Бақылау ретінде басқарылатын объектінің іс жүзіндегі жай-күйі мен қызмет атқару үдерісін бақылау және тексеру жүйесі түсініледі және өзіне: - қабылданған шешімдердің негізделгендігі мен тиімділігін бағалауды; - бұл шешімдерді іске асыру нәтижелерін бағалауды; - объектінің қызметіндегі қабылданған шешімдерден немесе белгіленген ережелер мен нормалардан ауытқушылықтарды айқындауды; - айқындалған ауытқушылықтарды жою жөніндегі шаралар әзірлеуді және т.б. қамтиды. Яғни, бақылау жүйенің алға қойған мақсаттарға жүйенің іс жүзіндегі жайкүйін ниет етілген (талап етілетін) жай-күйімен салыстыра отырып қол жеткізуін қамтамасыз ететін үдеріс болып табылады. Элементтері бақылау Бақылау (басқарудың кез келген сатысы тәрізді) мынадай элементтермен сипатталады: – бақылау субъектісі – бақылауды жүзеге асырушы, – бақылау нәтижелері бойынша шешімдер қабылдау субъектісі, – бақылау объектісі – бақылануға жататын нәрсе, – бақылау нысаны – оған сәйкес бақылау ұйымдастырылатын мәселелер мен критерийлердің жиыны, – бақылаудың мақсаты, – бақылаудың міндеттері, – бақылау ұстанымдары, – бақылау әдістері, – бақылау технологиясы, – бақылау үдерісі. Сондай-ақ ұйымдардың қызметіне бақылау жасау көптеген әрқилы бағыттар бойынша жүзеге асырылуы мүмкін: – техникалық бақылау, – энергетикалық бақылау, – экологиялық бақылау, – санитарлық бақылау, – қаржылық бақылау және т.б. Заңнама бұзушылықтарын және әр түрлі деңгейлердегі нормативтік актілердің талаптарынан басқа да ауытқушылықтарды айқындау кезінде ауытқушылықтардың себептеріне (оның ішінде кадрлық) талдау жасау, айқындалған бұзушылықтарды жою және мұндай бұзушылықтарға болашақта жол бермеу (алдын алу) жөнінде ұсыныстар әзірлеуді жүргізу, жазалау шараларын қабылдау, яғни бұзушылықтарға жол берген тұлғаларды жауапкершілікке тарту қажет. Бақылау мынадай ұстанымдарға негізделеді: 1) заңдылық; 2) заң мен соттың алдындағы теңдік; 3) жеке және заңды тұлғаның жосықтылық презумпциясы; 4) жариялылық; 5) бақылаудың жоспарлылығы мен жүйелілігі; 6) мемлекеттік органдардың лауазымдық тұлғаларының кәсіпқойлығы мен құзіреттілігі; 7) бақылау органдары лауазымды тұлғаларының өз міндеттерін орындамағаны немесе тиісті орындамағаны және олардың өз өкілеттіліктерін асыра пайдаланғаны үшін жауапкершілігі; 8) құқық бұзушылықтан сақтандырудың жазалаудың алдындағы басымдығы; 9) қажеттілік және жеткіліктілік; 10) мемлекеттік органдардың арасында бақылау өкілеттіліктерінің ара жігін ажырату; 11) тексерілетін жосықты субъектілерді көтермелеу, бұзушыларға бақылау жасауды арттыру; 12) тексерілетін субъектілер мен тұтынушылардың өз заңды құқықтарын дербес қорғау қабілеттіліктерін арттыру; 13) мемлекеттік бақылау жүйесінің есеп берушілігі мен мөлдірлігі; 14) тәуелсіздік; 15) объективтілік және турашылдық; 16) растық. 
Міндеттері бақылау. Бақылаудың және қадағалаудың мiндетi экономикалық қауiпсiздiктi, алдау практикасының алдын алуды, табиғи және энергетикалық ресурстарды үнемдеудi, ұлттық өнiмдердiң бәсекеге қабiлеттiлiгiн артты- руды әрі жеке және заңды тұлғалардың конституциялық құқықтарын, бостандықтарын және заңды мүдделерін қорғауды қоса алғанда, тексерілетін субъект өндiретiн және сататын өнiмдердiң, технологиялық процестердің адамдардың өмiрi мен денсаулығына қауiпсiздiгiн, олардың мүлкiн қорғауды, қоршаған ортаның қауiпсiздiгiн, Қазақстан Республикасының ұлттық қауiпсiздiгiн қамтамасыз ету болып табылады (ҚР «Мемлекеттік бақылау және қадағалау туралы» Заңының 4 бабы). 
Бақылау ортасы – бұл әкімшіліктің жоғары дәрежесінің қарым-қатынасын, сонымен қатар директорлар мен ұйымның иелері де осы бақылауға және бақылаудың маңыздылығы жайындағы процедуралар және әрекеттер болып табылады.
Бақылау процедуралары – бұл есептеу жүйесі мен бақылау ортасын элементтерімен толықтырып отыратын, әкімшіліктің компания алдындағы мақсаттарға жету үшін құрған әдістер мен ережелер болып табылады. Әрбір шаруашылық жүйеде осындай көптеген әдістер мен процедуралар болады. Алайда, олардың барлығы көбіне келесі бес категорияға еніп кетеді. Олар:
─ Міндеттемелердің дұрыс бөлінуі. Бұларға бухгалтерлік есеп пен материалдық жауапкершіліктің бөлінуі, активтер бойынша материалдық жауапкершілік пен операциялардың санкциялануы, шаруашылық операцияларды жүргізуге жауапкершілік және олардың есебін жүргізуге жауапкершілік жатады.
─ Санкцияланатын процедуралардың тиімділігі. Бақылау жүйесі тиімді қызмет ету үшін, әрбір шаруашылық операция өз деңгейінде шешілуі (санкциялануы) керек. Егер ұйымның әрбір тұлғасы активтерді өз қарауы бойынша алуы немесе тарататын болса, онда қорытындысында хаос болар еді
─ Құжаттау және жүйелік есеп тіркемелері. Бұл , құжаттау және есеп тіркемелері – материалдық тасымалдаушылар, шаруашылық операциялар жайлы ақпараттарды тарқататын және белгілейтін болып табылады. Олардың арасында: шот – фактура, бухгалтерлік тіркелімдер, алуға тапсырыстар, реализация бойынша журналдар, жұмысшылардың жұмыс уақытысы есебінің карточкасы, сонымен қатар алғашқы құжаттар және есеп регистрлары да жатады. Құжаттар және тіркемелермен тығыз байланыста болатын бақылау құралы – шоттар жоспары болып табылады.
Ішкі аудиттің тиімділігін қамтамасыз ету үшін, өндірістік бөлімдегі аудиторлық жұмыскерлердің тәуелсіздігіне кепілдік беру керек. Тиімді әрекет ететін басқарушылық команда шаруашылық жүйенің бақылау ортасын тұрақтандырумен бірге, кәсіпорынның сыртқы аудитқа шығындарын төмендетеді.

1. Клиенттің ішкі бақылау жүйесін сипаттап беріңіз
2. Клиенттің ішкі бақылау жүйесінің элементтерін атаңыз.
3. Бухгалтерлік есеп жүйелерін бақылаудың мақсаты. (БЕЖ).
4. Бақылау ортасы туралы түсінік (БО) және оның элементтері.
5. Бақылау құралы туралы түсінік (БҚ) және оның түрлері.

